
Why did Jesus Die? 

 
 

1.   Because we are all sinners! 
 
Makô 2:17   Nhym Jeju arỳm me kabẽn ma. Me kute, --Djãm me wã axwe ngri got? anhỹrja Jeju kuman memã 
kum, --Djãm me mex'ỳr ne me kane djwỳnh mrã? Kati, me kanê'ỳrbit ne me kane djwỳnh mrã. Badjwỳ ne ba 
me axwe'ỳr tẽ. Djãm we me amex'ỳr ne ba tẽ? Kati, me axwe'ỳr ne ba tẽ. Me tãm ne ba amiwỳr me ku'uw. Me 
amikam kaprĩren wãnh axwemã irern kute iwỳr amijo akẽxmã ne ba amiwỳr me ku'uw. Nãm ã Jeju mebê 
pardjêumã ane. 
 
Rôma 3:10   Me bakukãmãre kabẽn kôt ne ba me amã arẽ. Amrẽbê: me bakukãmãre memã kum, "Djãm me'õ 
axwe kêt? Arkati. Me'õ axwe kêtja kêtkumrẽx. 

 
Matêu 18:11   Be, ije me axwe pytàrmã ne ba tẽ. Kadjy ne ba amijo inhĩ ne me awỳr ruw, ije me axwekam me 
biknorja pytàrmã.   
 
2.   Because there is a cost for that sin! 

 
Matêu 15:18-20   Nhym be, me ajkwa kurũm me kabẽn punu apôxja ne me kute amim mỳjja'ã karõ djà kurũm 
apôx. Kam Metĩndjwỳnh arỳm memã axwe jarẽ.  Me kute amim mỳjja'ã karõ djàkam amim mỳjja punu'ã karõn 
arỳm me kurũm apôx. Nãm me kute me par'ã amim karõ. Ne kute me prõ puro nàr me mjên puroo àkĩnh ne ro'ã 
ikwãja'ã amim karõ. Ne prõ djwỳnh nàr mjên djwỳnh kupa'ã kurẽ'ã amim karõ. Ne kute mỳjjao àkĩnh'ã amim 
karõ. Ne memã 'êx'ã amim karõ. Ne kute Metĩndjwỳnh japrỳ'ã amim karõ.  Me axweja kunĩ ne me kurũm apôx 
nhym Metĩndjwỳnh arỳm memã axwe jarẽ. Nhym be, me kute aminhikra põnh kêt ne kute õ kwỳ krẽn ja ne 
Metĩndjwỳnh kute memã axwe jarẽnh kêt. Djãm ar aje ja mar kêt? Nãm ã Jeju kôt ba djwỳnh arkum ane.  
 
Rôma 6:23  Tãm ne ja. Me axwe pãnh ne me arỳm me biknor tokry djàkam akuno. Nhym be, Metĩndjwỳnh ne 
kute memã tĩn jangjênh nhym me arỳm kôt tĩn ar ba rã'ã: rã'ã ne. Djãm me kute kum o pãnhkam kute memã 
angjênh? Kati. Me kute kum o pãnh kêtkam tu kute memã angjênh. Me kute tu amim gwaj banhõ Bẽnjadjwỳr 
djwỳnhbê Jeju Kritu Makôumrẽx nhym arỳm ta kum me kaprĩn kute memã kôt tĩn jangjênh. 
 
Makô 16:16   Dja me tu amim imarkumrẽx nhym me Metĩndjwỳnhmã ngômã me angij. Nhym arỳm me utà. 
Nhym be, me kute amim imar kêt dja Metĩndjwỳnh arỳm pãnh me kanga. 
 



 
There is a cost for sin! 

 
3.   Because Jesus died and paid for our sins on the cross! 

 
Matêu 1:21   Dja kra ruw ga kam kum Jeju jarẽ. Mỳkam dja ga kum ja jarẽ? Bir, dja õ me wỳnh axwebê me 
utà. Kam dja ga kum Jeju jarẽ. Nãm ã Metĩndjwỳnh kadjy mrãnh djwỳnh'õ Jôdjemã ane. Mỳj'ã ne idjibê Jeju 
amijakre? Bir, me utàr djwỳnh'ã ne amijakre. 
 
Rôma 5:8  Nhym be, djãm gwaj ba ne gwaj katàt amijo baba nàr badjukaprĩ? Kati. Gwaj ba ne gwaj bajaxwe: 
nhym Kritu arỳm kute gwaj bapytàr kadjy ty. Nãm Metĩndjwỳnh ã kum gwaj bajabêo amirĩto ane. 
 
Djuão 3:16   Metĩndjwỳnh ne kum pykakam me kunĩ jabê:. Mỳj ne kum me abê on? Bir, nãm me kadjy Kra 
djwỳnh jano. Kra pydji jano nhym arỳm pykamã bôx ne me kadjy ty. Mỳj kadjy ne ty? Bir, dja me kwỳ ĩ 
pỹnhkôt tu amim Kra markumrẽx nhym arỳm me utà. Dja me biknor tokry djàkam me biknorbê me utà nhym 
kam me Metĩndjwỳnhkôt tĩn ne ar ba rã'ã: rã'ã ne. Ja kadjy ne ty. Nãm ã Metĩndjwỳnh kum me kunĩ jabêo ane.  
 
Matêu 18:11   Be, ije me axwe pytàrmã ne ba tẽ. Kadjy ne ba amijo inhĩ ne me awỳr ruw, ije me axwekam me 
biknorja pytàrmã.   
 
4.   Salvation is a free gift, not by good works. You must take God’s 
word for it, and trust Jesus alone! 
 
Metĩndjwỳnh Karõ 4:12   Djãm ikrebê me'õ kute me bajaxwebê me bapytàr? Arkati. Me'õ kute me bapytàr 
kêtkumrẽx. Mrãmri ne kute me bapytàr kadjy Metĩndjwỳnh memã Jeju pydji jarẽ. Nhym pyka kunĩkôt me 
bakadjy me'õdjwỳ kêtkumrẽx. Nãm ã Pedru memã ane. 
 
Epexu 2:8-9   Be, Metĩndjwỳnh ta ne kum ar akaprĩ. Ar ga ne gar amex kêtkumrẽx, nhym ta kum ar akaprĩn ar 
amã Kritu jano nhym ty. Gar kam tu amim markumrẽx, nhym arỳm kôt amim apytà. Djãm ar amex ne ar 
adjukaprĩ gar ga: amipytà? Kati. Metĩndjwỳnh ta ne kum ar akaprĩn ar amã Kritu janon kam ta amim ar apytà. 9 
Djãm we kute ar amã, --Be, ga ne ga amex ne adjukaprĩkumrẽx, anhỹr, ne kam we kôt kute amim ar apytàr? 
Arkati. Nãm ren ã ar ajõmã ane, gar ren arĩk ga amimexo adjàmra ar aba. 
 
 
 



Xitu 3:5   Nãm me ngôo amingrã ku'õn kam arỳm akubyn mexkumrẽx. Nhym Metĩndjwỳnh Karõdjwỳ ã me 
bajo nyo ane, ã me bajo mexo ane. Nãm me bajo ny ne me babê me bajaxwe krãta gu me kam baje babixadjwỳr 
ny pyràk ne bakabẽn punu mar kêt ne bakabẽn mexbit ma. Nhym kam Metĩndjwỳnh Karõ mã me bajo mexo 
tẽm rã'ã ne. 
 
5.   We must put our faith and trust in Christ alone! 
 
Makô 9:23   Nhym Jeju kum, --Be, Metĩndjwỳnh umaro kute mỳjja kunĩ jakrenh mexi. Me tu amim 
kamnhĩxkumrẽx nhym arỳm meo mex. Dja ga tu amim kamnhĩxkumrẽx nhym arỳm amã akrao mex, ane. 
 
Makô 1:15  Nãm memã kum, --Be, Metĩndjwỳnh kute amrẽbê me bakukãmãremã arẽnh kôt arỳm õ akati bôx 
'ỳr. Kute amim me utàr ne ar meo ba 'ỳr. Me on amikam akaprĩren wãnh ajaxwemã anhiren Metĩndjwỳnh'ỳr 
amijo akẽx ne tu amim ujarẽnh ny markumrẽx, ane. 
 
Makô 10:15   Ẽ, me kute me prĩre pyràk ne amijo kàtàmjabit gêdja Metĩndjwỳnh me utàn me kadjy bẽnjadjwỳr 
ne ar meo ba. Be, me prĩre kute ta amim imarja pumũ. Ã me kute amijo anhỹr gêdja Metĩndjwỳnh me utàn me 
kadjy bẽnjadjwỳr ne ar meo ba. Mrãmri ne ba me amã katàt arẽ. Nãm ã Jeju arkum ane. 
 
Rôma 10:9-10,13     Nã bãm ar memã kum, --Dja gar amibu'ã memã amijarẽn memã kum, "Mrãmri Jejubê inhõ 
Bẽnjadjwỳr djwỳnhkumrẽx", anen ajte ar adjumar djà kadjwỳnhbê amim, "Mrãmri ne Metĩndjwỳnh akubyn 
Jejuo tĩnkumrẽx", ane nhym arỳm amim ar apytà, ane. Ar ikabẽn ja ne bar memã arẽ. Mỳkam? Bir, me umar djà 
kadjwỳnhbê ne me tu amim Makôumrẽx nhym arỳm tu memã axwe kêt jarẽ nhym me arỳm kum mex ne. Ne 
kam amibu'ã memã amijarẽn memã kum, --Arỳm ba tu amim Jeju Makôumrẽx, ane nhym arỳm amim me utà. 
Me bakukãmãre ne me amrẽbê: ã memã ane. Nãm me memã kum, "Me kwỳ ĩ pỹnhkôt dja me Bẽnjadjwỳr 
djwỳnhmã amijo a'uw ne kum, 'Ipytà', ane nhym arỳm me utà." Nãm ã me bakukãmãre memã ane. Ga, me 
bajtemdjwỳ kute tu amim Jeju Makôumrẽxja pumũ. Metĩndjwỳnh kute amim me adjwỳnhdjwỳ pytàrja pumũ. 
Mrãmri ne me kabẽnkumrẽx ba me amã arẽnhkumrẽx. 
 

 
Put your faith in Christ alone! 

 
If you want to accept Jesus Christ as your Savior and receive forgiveness from God, here is 
prayer you can pray. Saying this prayer or any other prayer will not save you. It is only trusting 
in Jesus Christ that can provide forgiveness of sins. This prayer is simply a way to express to 
God your faith in Him and thank Him for providing for your forgiveness.  



 
"Lord,  
 
I know that I am a sinner. I know that I deserve the consequences of my sin which is death 
and hell.   However, I am trusting in Jesus Christ as my Savior. I believe that His death 
and resurrection provided for my forgiveness. I trust in Jesus and Jesus alone as my 
personal Lord and Savior. Thank you Lord, for saving me and forgiving me! Amen!" 

